
কবি






মই প্ৰেমৰ প্ৰথম প্ৰেমিক

উদ্দীপক্ মোৰ সুষম আহাৰ

ভাৱনাৰ গৰ্ভত সিঁচি দিয়া

মোৰ সাৰ্বজনীন ঔৰসত ভূমিষ্ঠ হয়

ভালপোৱাৰ মৌলিক সংস্কৰণ্



উদাৰতাৰে সিক্ত এখন সঁচা অন্তৰ মোৰ বাসস্থান,

দিন-ৰাতি খুলি ৰখা নিৰ্মলতাৰ বাটচ’ৰাত বহি

ভাগৰুৱা পথিকে বিশুদ্ধ বায়ুপান কৰে;

মোৰ অহিংসাৰ কৰ্মশালাত ন্যায়ৰ প্ৰশিক্ষণ দি

পাৰ্থিৱ জীৱনৰ উত্তৰণৰ প্ৰমাণপত্ৰ দিওঁ



পানী পুং মোৰ চকু দুটাৰ নাম

কোনেও কাৰো অন্যায়-অবিচাৰ নকৰিলে,

সকলোৱে সুখ-শান্তিৰে জীয়াই থকা দেখিলে

মোৰ কলিজাৰ নিভৃত কোণৰ পৰা আনন্দৰ অশ্ৰু বৈ আহে

অশ্ৰুবোৰ নৈ হৈ বৈ যাবলৈ মোক অলপ ঠাই দিয়া



বিশ্বাসৰ বনানীকৰণ ॥ ২৩

		 এই পৃষ্ঠাটো শেষবাৰৰ কাৰণে ২৮ জুন ২০২১ তাৰিখে ২০:০৯ বজাত সলনি কৰা হৈছিল।
	লিখনিসমূহ ক্ৰিয়েটিভ কমন্স এট্ৰিবিউশ্যন/শ্বেয়াৰ-এলাইক অনুজ্ঞাপত্ৰৰ আওতাভুক্ত;
ইয়াৰ লগত অন্য পদো প্ৰযোজ্য হ’ব পাৰে।
ব্যৱহাৰৰ চৰ্তাৱলীত বিস্তাৰিত ভাবে চাওক।

